
 
 
 
  
 
 
 
 

Kantonalna uprava za inspekcijske poslove KS 
Ministarstvo za odgoj i obrazovanje KS  
JU Institut  za razvoj preduniverzitetskog obrazovanja KS 
 
Predmet : Zastupnička inicijativa za 26. radnu sjednicu SKS 
 
Upućujem inicijativu radi vršenja inspekcijskog nadzora nad radom 
Ministarstva za odgoj i obrazovanje KS i JU Institut za razvoj 
preduniverzitetskog obrazovanja KS u predmetu izrade izmjena Nastavnih 
planova i programa i uvođenja novih zanimanja u srednjim školama.  

Tražim  HITNU obustavu svih aktivnosti po pitanju izrade novih prijedloga 
Nastavnih planova i programa (NPP), vraćanje u zakonske okvire i otvaranje 
dijaloga sa stručnim aktivom. 

Inicijativa je pokrenuta radi utvrđivanja povrede Člana 117. Zakona o odgoju 
i obrazovanju u osnovnoj i srednjoj školi u Kantonu Sarajevo tokom 
procesa izrade izmjena Nastavnih planova i programa i uvođenja novih 
zanimanja u srednjim školama. 

Argumenti za povredu Zakona su sljedeći: 

• Izostavljene su ingerencije Stručnog aktiva propisani Članom 117. 
(praćenje realizacije NPP, predlaganje mjera za unapređenje, 
predlaganje izmjena NPP). 

• Proces izmjena nije transparentan i nije rezultat širokog stručnog 
dijaloga. 

Inicijativa se fokusira na predloženi novi NPP za zanimanje Mašinski 
tehničar koji je izradio Institut za razvoj preduniverzitetskog obrazovanja 
Kantona Sarajevo. 

 Predloženi NPP je u suprotnosti sa svrhom i standardima tehničkog srednjeg 
obrazovanja. Apsolutno je neprihvatljivo smanjenje ili ukidanje fonda časova 
ključnih predmeta: 

o Matematika 
o Fizika 
o Hemija 

Takođe  značajno je umanjen fond časova stručnih tehničkih predmeta (npr. 
Tehnička mehanika, Tehničko crtanje i Mašinski elementi ).  



Ovakav prijedlog  onemogućava  sticanje osnovnih znanja potrebnih za dalje 
obrazovanje na tehničkim fakultetima, posebno Mašinskom fakultetu. Stručni 
aktiv Škole nije blagovremeno informisan o konačnom sadržaju NPP, niti je 
obezbijeđen dovoljan vremenski okvir za stručnu raspravu što dodatno 
potvrđuje netransparentnost u procesu. 

Nastavni planovi i programi moraju biti   rezultat širokog stručnog dijaloga koji 
ima za cilj boljitak učenika, roditelja, nastavnika i privrede.  
 
 
Obrazloženje: 
Ministarstvo ze odgoj i obrazovanje KS pokrenulo je proceduru izmjena 
Nastavnih planova i programa i uvođenje novih naziva zanimanja.  
 
Ova inicijativa je upućena u  ime Stručnog aktiva profesora mašinske grupe 
predmeta i Stručnog aktiva profesora općeobrazovnih predmeta povodom 
predloženog novog Nastavnog plana i programa za zanimanje Mašinski 
tehničar, koji je izradio Institut za razvoj preduniverzitetskog obrazovanja  
Kantona Sarajevo.  
Predložene izmjene Nastavnog plana i programa  su apsolutno neprihvatljive 
jer su izostavljeni ključni predmeti  koji su temelj svih tehničkih nauka i  
umanjen je  fond časova stručnih tehničkih predmeta, čime se dodatno 
narušava kvalitet tehničke osposobljenosti učenika.Procesi izrade NPP -a 
rađeni su bez zakonom definisanog dijaloga sa strukom što je direktan atak 
na  kvalitet obrazovnog  sistema, koji treba da  doprinosi napretku učenika, 
privrede i društva u cjelini. 
 
U Sarajevu,  
14.11.2025 godine 
Marijela Hašimbegović, 
zastupnica  
 
 


